
Diberu I Midian Nari 

 

 



 

 
idian emekap kesusuren Abraham i bas ndeharana 
Ketura nari. Suku enda tading i sebelah Timur Yordan; 

tepatna i Padang Gurun. I bas padang gurun, pendahin 
suku enda emekap jadi sekalak permakan biri-biri. Emaka 

asum Musa iayak-ayak raja Firaun; lompat me ia i bas taneh 
Mesir nari ku taneh Midian. Seh kenca Musa i tanah Midian, 
kundul me ia i bas sada sumur; jumpa me ras pitu singuda-

nguda si atena muat lau man inemen biri-biri bapana. Kerina 
singuda-nguda ndai emekap pupus Jetro; sekalak imam i 
Midian. I bas paksa sie lit piga-piga permakan sideban 

nganggui diberu-diberu enda, banci jadi sumur enda jadi sada 
ingan si penting man sekalak permakan; erkiteken jenda nari 

nge ulu lau guna mbere minem kerina biri-biri i bas taneh 
Midian. Tapi asum diberu-diberu Midian i pelawes permakan 
sideban, keke Musa guna nampati diberu-diberu enda, 

isampati Musa guna mbere minem kerina asuhen-asuhenna, 
jenari radu man ia kerina. 
Kekelengen Tuhan i bas ogen ta enda, banci kita erlajar arah 

kegeluhen diberu-diberu Midian nari. Bas pendahinta pe rusur 
sidatken tantangan entah pe gangguan tapi tetap ndahiken 

dahinna. Contohna bagi perbeben geluh entah pe tantangan si 
memang pasti reh i bas kegeluhenta. Paksa kita ngadapi si 
bagenda rupana, lit dalan Tuhan guna nampati kita. Bagi 

diberu-diberu i Midian nari; i bas rencana Dibata, reh Musa 
guna nampati ia i bas paksa ngalaken perbeben guna muat lau 

i sumur nari. Emakana sigejabkenlah penampat Tuhan i bas 
kegeluhenta, sebab maun la kita sadar i bas kita ndatken sada 
tantangen situhuna Tuhan ikut campur tangan guna ndungi 

perbeben e. 

 “Gejapken penampat Tuhan I bas Kegeluhen” 


